
Shri Navadurga Stavah

શ્રીનવદુર્ગા સ્તવઃ

કાર્યેણ યાઽનેકવિધાં શ્રયન્તી, નિવારયન્તી સ્મરતાં વિપત્તીઃ ।
અપૂર્વકારુણ્ય રસાર્દ્ર ચિત્તા, સા શૈલપુત્રી ભવતુ પ્રસન્ના॥ ૧॥
સ્વર્ગોઽપવર્ગો નરકોઽપિ યત્ર, વિભાવ્યતે દૃક્કલયા વિવિક્તમ્ ।
યા ચાઽદ્વિતીયાઽપિ શિવદ્વિતીયા, સા બ્રહ્મચારિણ્યવતાદ્ ભવેભ્યઃ॥ ૨॥
પાદૌ ધરિત્રી કટિરન્તરિક્ષં, યસ્યાઃ શિરો દ્યૌરુદિતાઽઽગમેષુ ।
અન્યદ્યથા યોગમયોગ દૂરા, સા ચન્દ્રઘણ્ટા ઘટયત્વભીષ્ટમ્॥ ૩॥
સ્વરાડ્ વિરાડ્ સંસૃતિરાડ્ અખણ્ડબ્રહ્માણ્ડભાણ્ડાકલનૈકવીરા ।
સા પાપવિધ્વંસનસદ્મ કૂષ્માણ્ડાઽવ્યાદ્ અપાયાદયદાનશૌણ્ડા॥ ૪॥
દ્વૈમાતુરત્વે દ્વિરદાનનસ્ય, ષાણ્માતુરત્વે ચ કુમારકસ્ય ।
એકૈવ માતા પરમા મતા યા, સા સ્કન્દમાતા મુદમાદધાતુ॥ ૫॥
કતસ્ય ગોત્રાદથવાઽપરસ્માત્, કિં  વેતરસ્માત્ કથમેકિકૈવ ।
જાતેતિ માતાહ્વયતાં ઇતા યા, કાત્યાયની સા મમતાં હિનસ્તુ॥ ૬॥
કાલોઽપિ વિશ્રાન્તિમુપૈતિ યસ્યાં, કાઽન્યા કથા ભૌતિકવિગ્રહાણામ્ ।
પ્રપઞ્ચ પઞ્ચીકરણૈકધાત્રી, સા કાલરાત્રી નિહતાદ્ ભયાનિ॥ ૭॥
કાલીકુલં શ્રીકુલમપ્યપારં , કૃષ્ણાદ્યુપાસા પ્રવણં યતશ્ચ ।
સાઽનન્તવિદ્યા વિતતાવદાના, ગૌરી વિદધ્યાદખિલાન્ પુમર્થાન્॥ ૮॥
ગૃણન્તિ યાં વેદપુરાણસાઙ્ખ્ય, યોગાગમાદેવ મહર્ષયશ્ચ ।
પુત્રાન્ પ્રપૌત્રાન્ સુધિયઃ શ્રિયશ્ચ, સા સિદ્ધિદા સિદ્ધિકરી દદાતુ॥ ૯॥
યા ચણ્ડી મધુકૈટભપ્રમથિની યા માહિષોન્મૂલિની,
યા ધૂમ્રેક્ષેણચણ્ડમુણ્ડ દલિની યા રક્તબીજાશિની ।
શક્તિઃ શુમ્ભનિશુમ્ભદૈત્યદલિની યા સિદ્ધિ લક્ષ્મીઃ પરા
સા દુર્ગા નવકોટિ મૂર્તિસહિતાઽસ્માન્   પાતુ સર્વેશ્વરી॥ ૧૦॥

ઇતિ શ્રીનવદુર્ગાસ્તવઃ સમ્પૂર્ણઃ ।

